
				இப்பக்கம் மெய்ப்பு பார்க்கப்படவில்லை
102 நினைவு அலைகள்

இவ்வளவு கசப்புகளும் வெறுப்புகளும் பகைகளும் தேவையா?

‘ஒருவர் பொறை இருவர் நட்பு , ‘பொறுத்தார்க்குப் பொன்றுந்துணையும் புகழ்’ என்பவை ஏனோ ஏட்டு உரைகளாகவே

அறிமுகமில்லாத அதிதியாக அங்குச் சென்ற நானும் என் மனைவியும் அன்பர்கள் சூழப் புறப்பட்டபோது, எங்கள் இருவர் கண்களும் கலங்கின.

வழி அனுப்பியவர்களில் பலரும் கலங்கினதைக் காண முடிந்தது.

சீகாகுளம் அலுவல் பற்றிய அதிகாரத்தை முடிக்கும் முன், என் உதவியாளர் ஒருவரைப்பற்றி இங்குக் குறிப்பிடுவது என் கடமை.

பைரி சூர்ய நாராயணா

பைரி சூர்யநாராயணா என்ற பெயருடைய இளைஞர் ஒருவர், என் அலுவலகத்தில் வேலை பார்த்து வந்தார்.

என்ன வேலை ?

‘அட்டெண்டர் வேலை அவர் பள்ளி இறுதித் தேர்வில் ஒரு பாடத்தில் தவறி விட்டவர் எனவே, எழுத்தர் வேலைக்குத் தகுதி பெறவில்லை.

அவர் வீட்டில் கொஞ்சம் நிலபுலம் உண்டு. வசதியாக வாழக் கூடிய நடுத்தரக் குடும்பத்தைச் சேர்ந்தவர். வசதி இருந்தும் ஏனோ அாக ஊழியத்தில் நாட்டங் கொண்டுவிட்டார்.

சொந்தக் கிராமத்தில் தங்கியிருந்தால், பார்வை குறுகிப் போகும் என்ற முடிவுக்கு வந்த, சூர்ய நாராயணா, கடைநிலை ஊழியரான ‘அட்டெண்டர் வேலையை ஏற்றுக்கொண்டார்.

அவர் பெற்ற பதவி சிறியது; அவர் செய்த வேலையோ பெரியது: பெருமைக்குரியது. பாராட்டுதற்கு உரியது.

சூர்ய நாராயணா, தட்டெழுத்தில் நல்ல பயிற்சி பெற்றிருந்தார். எனவே, அவரால் அலுவலக எழுத்தர்களுக்கு உதவ முடிந்தது. எல்லோரிடமும் பாசத்தோடு பழகக் கூடியவர். அவ் விளைளும் அலுவலரிடம் பணிவாகப் பழகுவதில் பரிசு பெறத் தகுதியுடையவர்.

எவ்வளவு வேலை கொடுத்தாலும் கணங்காது செய்வார்; எவ்வளவு தேடுநேரம் வேலை செய்ய நேரிட்டாலும் பின்னடைய மாட்டார்.

